
GOUVÈNÈ CUOMO ANONSE LIDÈ DEMOKRATIK REPREZANTAN CHANM NAN 

NANCY PELOSI RANTRE NAN KANPAY ENOUGH IS ENOUGH  
 

Gouvènè Cuomo ansanm avèk Lidè Demokratik Chanm nan ap pouse pou pasaj 
lwa Gouvènè a pou Konbat Agresyon Seksyèl sou Kanpis kolèj ak Inivèsite yo 

 
Gouvènè Andrew M. Cuomo jodia te anonse ke lidè Demokratik Reprezantan Chanm 
lan ap rantre nan kanpay Enough is Enough pou konbat agresyon seksyèl sou kanpis 
kolèj yo. Sipò Lidè Demokratik Chanm nan Pelosi montre presyon kap devlope toupatou 
nan peyi a pou mete fen nan epidemi sa epi montre wòl lidèchip New York ap pran nan 
konba sa a. Vas kanpay sa ki nan echèl eta ap pouse pou pasaj lwa Gouvènè a ki 
mande pou tout kolèj ak inivèsite yo nan New York aplike yon pwotokòl inifòm 
prevansyon ak repons kont agresyon seksyèl. Depi li fin vote an lwa, politik Gouvènè a 
pral solidifye wòl New York kòm yon lidè nasyonal nan lit kont vyolans seksyèl sou 
kanpis yo ak pi byen pwoteje 1.2 milyon etidyan kolèj eta. Gouvènè Cuomo ak Lidè 
Demokratik Chanm nan Pelosi jodia ansanm avèk Gouvènè Adjwen Kathy Hochul, 
Prezidan Fashion Institute of Technology Dr. Joyce Brown, ak Jessica Accardi, yon 
etidyan 3yèm ane nan FIT ki travay alafwa kòm yon etidyan gouvèvman lidè nan FIT ak 
yon asistan rezidan sou kanpis. 
 
“Agresyon seksyèl ak vyòl te atenn yon pwopòsyon epidemik nan sosyete jodia, e nou 
dwe fè plis pou mete fen nan vyolans sa a, espesyalman sou kanpis kolèj yo kote li twò 
frekan,” Gouvènè Cuomo te deklare. “Keseswa yon agresyon rive nan yon inivèsite 
piblik oswa nan yon kolèj prive, se yon krim e yo dwe trete l tankou yon krim, e lejislati a 
dwe pase pwopozisyon nou an pou fè li vini yon reyalite. New York kapab alatèt wout la 
sou kesyon sa epi etabli estanda pou peyi a, kidonk tout etidyan yo pwoteje ak jwenn 
sipò, e nou dwe fè sa ane sa a – paske enough is enough.”  
 
“Twòp fi agrese seksyèlman pandan yo nan kolèj e peyi nou an ap eksperimante tout 
men sou platfòm epidemi sa a,” te dekalre Lidè Chanm Demokratik la Nancy Pelosi. 
“Eta lakay mwen California te premye pou adopte avèk fyète lwa 'yes-means-yes', e 
pwopozisyon Gouvènè Cuomo a pran yon etap ki menm pi fò pou New York avèk 
aksyon ki sevè pou ede pwoteje tout etidyan kolèj yo kont agresyon seksyèl. Mwen te 
fyè pou m rejwenn Gouvènè Cuomo ak Gouvènè Adjwen Hochul pou di: enough is 
enough.” 

Sipò Lidè Demokratik Chanm lan pou Enough is Enough bati sou yon efò kap grandi 
pou pase règleman prevansyon ak repons sou agresyon seksyèl sou kanpis kolèj yo 
nan dènye sis semèn ki rete pou sesyon lejislatif aktyèl la. Depi Gouvènè Cuomo te 
lanse  kanpay la nan fevriye, yon varyete otorite piblik, òganizasyon ak gwoup kominotè 
yo te plede sipò yo, enkli: 

• Yon kowalisyon kap grandi ki gen ladan kolèj prive ak inivèsite yo  toupatou 
nan eta; 

• 17 sou18 egzekitif konte  nan tout eta; 

• Whoopi Goldberg, ki te filme egalman yon videyo pou kanpay la; 

• Plis pase 40 majistra vil  ki soti toupatou nan eta; 

• Plis pase 100 ofisyèl eli  ki soti toupatou nan eta; 

• Preske 20 manm nan Delegasyon Kongrè  New York; 

• Plis pase 50 òganizasyon lokal ak nan tout eta; ; 

• 28 ofisyèl sekirite piblik  ki soti toupatou nan eta; ak 

• Defansè etidyan  ki soti nan Barnard College ak Syracuse, Columbia, Fordham 
ak inivèsite New York yo.  

Pou pwomote kanpay la ak enpòtans pou pase pwopozisyon Gouvènè a, Gouvènè 
Adjwen Kathy Hochul te anbake nan yon toune nan tout eta pou pote “Enough is 
Enough” nan kanpis kolèj yo toupatou nan eta. Toune sa ap kontinye pou rankontre 
avèk manm yo nan pati etidyan, pwofesè ak administrasyon an ansanm avèk founisè 
sèvis yo ak defansè viktim vyòl ak agresyon seksyèl yo. 
 
Nan kad kanpay la, Lapolis Eta New York te kreye yon liy telefòn dirèk ki angaje pou 
reponn a rapò vyolans seksyèl sou kanpis kolèj ak inivèsite yo. Liy telefòn nan jere pa 
manm yo ki resevwa fòmasyon espesyal lapolis eta pral sou apèl 24èdtan pa jou pou 
reponn a apèl agresyon seksyèl toupatou nan Eta. 
 
Kanpay la gen ladan tou yon sitwèb, www.ny.gov/EnoughisEnough, ak yon videyo ki 
prezante etidyan yo, defansè ak ofisyèl ki eli yo kap defann pou pasaj lejislasyon 
Gouvènè a. 
 
Politik repons ak prevansyon agresyon seksyèl sou kanpis Gouvènè Cuomo a gen 
ladan konpozan ki annaprè yo:  

• Yon sistèm definisyon nan tout eta sou konsantman afimatif kòm yon akò ki klè, 
san ekivòk, ak volontè ant patisipan yo pou angaje nan aktivite seksyèl spesifik; 

• Yon politik amnisti nan tout eta, pou asire ke etidyan ki rapòte ensidan 
agresyon seksyèl oswa lòt vyolans seksyèl jwenn iminite pou sèten vyolasyon 
règleman sou kanpis, tankou itilizasyon dwòg ak alkòl; 

• Yon deklarasyon Dwa Sivivan /Viktim Vyolans Seksyèl, kanpis yo pral gen 
obligasyon pou distribye bay tout etidyan yo nan fason pou enfòme spesyalman 
viktim vyolans seksyèl yo sou dwa legal yo ak kijan yo ka jwenn resous ki 
apwopriye. Deklarasyon Dwa klèman deklare ke etidyan yo gen dwa pou yo 
konnen ke yo ka pote rapò bay lapolis andeyò kanpis la, sa ki gen ladan lapolis 
Eta; 

• Egzijans fòmasyon konplè pou administratè yo, anplwaye, ak etidyan yo enkli 
nan nouvo oryantasyon etidyan.  

